
ТЕСТ – АЧАСЕН ПĔЛĔВНЕ ТĔРĔСЛЕМЕЛЛИ ТУХĂÇЛĂ МЕЛ 

Аннотаци: ĕçре чăваш литературинче вĕренекенсен пĕлĕвне тĕрĕслеме 

тата çирĕплетме тест ыйтăвĕсене усă курнине пăхса тухнă. Тестсемпе усă 

курнин кирлĕлĕхне никĕсленĕ: вĕсем пуçламăш пĕлӳ шайне хăвăрт хаклама, ма-

териал мĕнлерех усăннине тĕрĕслесе пыма, вĕрентекен ĕçĕн тухăçлăхне курма 

май параççĕ. Тестсем вĕрентекенĕн те, вĕренекенĕн те ĕçне çăмăллатаççĕ, ăс-

тăн аталанăвне хистетеççĕ, шухăшлама вĕрентеççĕ, пĕлӳ туртăмне аталан-

тараççĕ, хăйсем тĕллĕн ăс пухма пулăшаççĕ. Тестсем илемлĕ хайлава туллин 

тишкерме çителĕксĕр пулнине палăртнă, анчах та пулăмсене, ятсене, çыхăну-

сене асра хăварнине тĕрĕслеме вĕсем меллĕ. Баллсене 5 баллă виçене куçармалли 

системăна ăнлантарнă, хаклав çинчен сĕнӳсем панă. М. Кипекĕн «Кайăк тусĕ» 

повеçĕ тăрăх тунă тест тĕслĕхне кăтартнă: пролог, «Тăшмансем», «Икĕ 

егерь», «Çĕнĕ тĕл пулусем», «Вăрттăн сунарта», «Сунар хуçалăхĕнче», 

«Юлашки çапăçу» тата эпилог сыпăкĕсем тăрăх ыйтусем. 

Тӗп сӑмахсем: тест ыйтăвĕсем, чăваш литератури, пĕлĕве тĕрĕслени, ха-

клав, 5 баллă виçе, М. Кипек, «Кайăк тусĕ» повеç, пролог, текст тишкерĕвĕ, хăй 

тĕллĕн ĕçлени, ăс-тăн аталанăвĕ. 

ТЕСТ КАК ЭФФЕКТИВНЫЙ СПОСОБ ПРОВЕРКИ ЗНАНИЙ ДЕТЕЙ 

Аннотация: в работе рассматривается использование тестовых заданий 

как эффективного средства проверки и закрепления знаний учащихся по чуваш-

ской литературе. Обоснована актуальность применения тестов: они позволя-

ют быстро оценить исходный уровень знаний, проследить, как усвоен матери-

ал, и увидеть результативность работы учителя. Отмечено, что тесты об-

легчают труд и педагога, и ученика, стимулируют интеллектуальное разви-

тие, учат мыслить, поддерживают стремление к познанию и формируют 

навыки самостоятельной работы. Подчёркнуто, что тесты не заменяют пол-

ного анализа художественного текста, но удобны для проверки запоминания 

фактов, имён и связей. Описана система перевода баллов в пятибалльную 

оценку, приведены рекомендации по оцениванию. Представлен пример теста по 

повести М. Кипека «Кайăк тусĕ», включающий задания по прологу, разделам 

«Тăшмансем», «Икĕ егерь», «Çĕнĕ тĕл пулусем», «Вăрттăн сунарта», «Сунар 

хуçалăхĕнче», «Юлашки çапăçу» и эпилогу. 

Ключевые слова: тестовые задания, чувашская литература, проверка 

знаний, оценивание, пятибалльная шкала, пролог, анализ текста, самостоя-

тельная работа, интеллектуальное развитие. 

Ку чухнехи вĕрентӳ процесĕ малаллах аталанса пынă май пурнăç вĕренте-

кенсене педагогикăпа методика çĕнĕлĕхĕсене куллен алла илсе пыма хушать. 

Вĕрентӳ ĕçĕнче çыравçăсен пурнăçĕпе пултарулăхне, хайлавсене тишкерсе 

пĕтĕмлетмешкĕн ачасен пĕлĕвне тĕрĕслемелли тĕрлĕ ĕç ирттерни пысăк пулăшу 

парать. Чи тухăçлă мелсенчен пĕри вăл – тестсемпе ĕçлени. Унăн лайăх енĕ ну-

май. Пĕрремĕшĕнчен, вĕсемпе усă курса ачасен пĕр-пĕр тема вĕренме пуçлас 

умĕнхи пĕлӳ шайне кĕске вăхăт хушшинчех хаклама пулать. Çакă вĕрентекене 

класпа тата уйрăм ачапа ĕçлемелли тĕп çул-йĕре палăртма май парать. Ик-

кĕмĕшĕнчен, вĕренсе иртни ачасен ăс-тăнĕнче еплерех тытăнса юлнине, учитель 

ĕçĕн тухăçлăхĕ мĕнлерех иккенне тӳрех кăтартса парать. Виççĕмĕшĕнчен, тест-

семпе усă курса вĕрентӳçĕсем те, вĕренекенсем те хăйсен ĕçне чылай çăмăлла-

таççĕ, мĕншĕн тесен тестсенче хатĕр хуравсем пур, çакă шкул ачисене хăйсен 

интеллектуаллă аталанăвне ӳстерме хистет, шухăшлама вĕрентет, вĕсен нумай 

пĕлес туртăмне аталантарма пулăшать, хăйсем тĕллĕн ăс пухма май парать. 

Тестсем ачасен пĕлĕвне тĕрĕсленĕ чухне самай меллĕ, вĕсемпе вĕренекен-

сен пĕлĕвĕпе хăнăхăвĕсене хăвăрт хаклама пулать. Паллах, тест мелĕпе этем 

чунне курма, вăл илемлĕх тĕнчине мĕнле ăнланнине туллин уçса пама çук, çапах 

та вăхăта, пулăмсене, ятсене, çыхăнусене асра хăварнине тестсемпе тĕрĕслеме 

ансат. Çапла вара, вĕрентӳпе тĕрĕслев ĕçĕнче тестсем хăйсен çирĕп вырăнне 

йышăнчĕç тесе пĕтĕмлетме пулать. 

Тест хуравĕсене хакласси. 

Тест ĕçне тĕрĕс хаклама – хуравласа тунă балл суммине 100 баллă си-

стемăна куçарсан аван. 5 баллă виçене вара патшалăхăн перлехи экзаменĕнчи 

пек тытса пыма пулать: 0 – 32 балл – «2»; 33 – 50 балл – «3»; 51 – 70 балл – «4»; 

71 – 100 балл – «5». 

Вĕрентӳçĕсем çакăн пек хаклав виçи сĕнеççĕ. Ĕçĕн 90 – 100 процентне 

тĕрĕс тунă пулсан «5»-пе, 76 – 89 процентне – «4»-па, 50 – 75 процентне – «3»-

пе, 50 процентран сахалрах пулсан «2»-пе хакламалла. Ку хаклав виçине норма 

тесе шутламалла мар. Вĕренекенсен пултарулăхне кура балл шутне учитель хăй 

тĕллĕн улăштарма пултарать. 

Литература тесчĕсем паллă çыравçăсен кун-çулĕ тата пултарулăхĕ, тăван 

литература аталанăвĕн тапхăрĕсем, литература ăслăлăхĕн тĕп ăнлавĕсем, чăваш 

сăмахлăх искусствинче пысăк вырăн йышăнакан хайлавсем çине таянса йĕрке-

ленеççĕ. 

Мĕтри Кипекĕн «Кайăк тусĕ» повеçĕн сыпăкĕсем тăрах йĕркеленĕ тестсем 

вӗреннине аса илме, илнӗ пӗлӗве тӗрӗслеме, çирӗплетме тата пӗтӗмлетӳ тума 

кирлӗ хăнăху ӗçӗсем. Ыйтусен тӗрӗс хуравӗсене шырани, вӗсене тупма пултарни 

вӗренекен литературăна пӗлнин шайне кăтартать. 

Вĕренекенсен пĕлĕвне вăхăтра тĕрĕслесе хакланин пĕлтерĕшĕ пысăк. 

Тест. 

Вуланине лайӑх астӑватӑр-и? 

Пролог. 

1. Хур кайӑксем ӑçтан ӑçталла тата мӗнле ӗмӗтпе вӗçеççӗ? Вӗсен картинче 

миçе хур? 

а) 23 хур, кӑнтӑрти шыв-шурсенче хӗл каçнӑ хыççӑн Çурçӗрти пӑрлӑ океан 

патне çитсе çын çук тундрӑна йӑва çавӑрма васкаççӗ; 

ӑ) 13 хур, Тутар Республикинчен Чӑваш Республикине заповедника 

вӗçеççӗ; 

б) 10 хур Çурçерти пӑрлӑ океанран Африкӑна апат-çимӗç шырама васкать. 

2. Çавал тӗлне çитсен хур кайӑксене пӗчӗк утрав мӗнпе илӗртет-ши? 

а) шывра пулӑ нумай пулнипе; 

ӑ) симӗслене пуçланӑ çерем татӑкӗпе; 

б) утрав çинчи симӗс пӑрçа лаптӑкӗпе. 

3. Пӗчӗк утрав çине анма тӑрсан хур кайӑксемпе мӗн пулса иртет? 

а) тӗмеске ӑшӗнчи пӑшаллӑ çын пӗр хурне персе вӗлерет; 

ӑ) хурсем çине хурчка тапӑнать; 

б) утрав çинчи тӗмеске çунма пуçлать. 

4. Сӑр шывне курса савӑннӑ хур кайӑксен ӗмӗчӗ мӗншӗн пурнӑçа кӗмест? 

а) карта пуçӗ хур кайӑксене шыв çине лартмасӑрах вӗçсе иртет; 

ӑ) унта кайӑк кӑвакалӗ йышлӑ пулнипе анса ларма вырӑн пулмасть; 

б) утӑ купи патӗнчен икӗ хутчен пӑшал пенишӗн. 

5. Хур кайӑксем çинчен çырнӑ юрра палӑртӑр. 

а) «Пилеш кайӑксем»; 

ӑ) «Хур кайӑксем»; 

б) «Шӑпчӑксем». 

«Тӑшмансем» сыпӑк. 

1. Улкаш ялӗнчи фермӑра мӗнле инкек сиксе тухать? 

а) сурӑх фермине кашкӑрсем тапӑнаççӗ; 

ӑ) фермӑри сыснасене кӗçӗ чирӗ ерет; 

б) ферма çумӗнчи утӑ купи çунса каять. 

2. Фермӑна миçе кашкӑр кӗни председателе мӗншӗн хумхантарать? 

ӑ) кашкӑрсене тытса тирне пайлассишӗн; 

ӑ) сурӑх вилли нумаййишӗн; 

б) ветеринарӑн кунта чылай ӗçлеме тивнишӗн. 

3. Виктор Тараев сунар ӗçне аван пӗлни ӑçтан курӑнать? 

а) сурӑх ферминче миçе тата мӗнле кашкӑрсем пулнине тӗрӗс пӗлтернин-

чен; 

ӑ) кашкӑрсем мӗншӗн хӑйсене кирлӗ чухлӗ кӑна сурӑх вӗлерменнине ӑн-

лантарнинчен; 

б) пурте тӗрӗс. 

4. Сунарçӑсем кашкӑрсене тытас ӗçе мӗнле йӗркелеççӗ? 

а) 58-мӗш квартал тавра хӗрлӗ ялав çыххисем карса тухаççӗ; 

ӑ) кашкӑрсем чарӑннӑ вырӑн таврашне сунар йыттисемпе сыхлаççӗ; 

б) кашкӑрсем хыççӑн пӑшалпа пере-пере хӑвалаççӗ. 

5. Сунар умӗн тата вӗçӗнче Баранов хӑйӗн хӗрне каланӑ сӑмахсем вӑл мӗнле 

çын пулнине кӑтартаççӗ? 

а) ырӑ кӑмӑллӑ; 

ӑ) çӑткӑн; 

б) вӗçкӗн (çӑмалттай) 

«Икӗ егерь» сыпӑк. 

1. Тараев чӑваш вӑрманне кӑмӑллани, унӑн пурнӑçне лайӑх пӗлни ӑçтан 

курӑнать? 

а) хӑш йывӑçа касмаллине шутласа хунинчен; 

ӑ) сунар станцине килнӗ хӑнасене вӑрманпа паллаштарса çӳренинчен; 

б) чӑваш вӑрманӗнчи йывӑçсене лайӑх пӗлнинчен, кашни йывӑçӑн чӗр чун-

сем хушшинче тусӗ пуррине чухланинчен; 

2. Тараев çут çанталӑк илемне пӑсакансем чылаййишӗн пӑшӑрханать. Кам-

сем-ха вӗсем? 

а) сунар хуçалӑхӗнче ӗçлекен егерьсем; 

ӑ) вӑрмана касса хӑртакансем, ырӑ кайӑксене хӗсӗрлекен этемсем, ӑса 

кӗмен пӗчӗк ачасем, йытӑ-кушак, выльӑх-чӗрлӗх, выçӑ куçлӑ сунарçӑсем; 

б) ӳсен-тӑранпа чӗр чун тӗнчине пуянлатас текенсем. 

3. Тӑваттӑмӗш обходра мӗн пулса иртет? 

а) сунара тухнӑ Антонов егерьпе колхоз бухгалтерӗн шӑллӗне Патмаров 

егерь ярса илет; 

ӑ) Тараевпа Патмров кашкӑр амине тытаççӗ; 

б) Антонов егере браконьерсем амантаççӗ. 

«Çӗнӗ тӗл пулусем» тата «Вӑрттӑн сунарта». 

1. Хир чӑххисем апатланакан ӳплене Тараев мӗнле тупать, унта вӑл мӗн ку-

рать? 

а) пӗчӗк хӗрес пек йӗрсене курса уплене кӗрет, унта мӑянпа çул курӑк вӑр-

ри сапнине асӑрхать; 

ӑ) ӳпле патӗнче тӑракан çынсем чӗнсе илеççӗ; 

б) ӳпле çинчен Патмаров егерь каласа панипе. 

2. Хир чӑххисене кам апат парса тӑнӑ? Ун çинчен эсир мӗн шухӑшлатӑр? 

а) кайӑксене Шатра Михала апат парса тӑнӑ, вӑл браконьер; 

ӑ) хир чӑххисене Чӗкеç апат парса тӑнӑ, вӑл вӑрмана юратакан çын; 

б) кайӑксене Тӑрна Иванӗ тӑрантарса пурӑнать, вӑл çамрӑк çын. 

3. Иванӑн аслашшӗпе ашшӗ кам пулнӑ? Иванӑн ватӑ аслашшӗне мӗншӗн 

Тӑрна Трахвинӗ тесе чӗннӗ? 

а) аслашшӗпе ашшӗ ветеринарсем пулнӑ, Тӑрна Трахвинӗ тесе тӑрнасен 

тӗкне татнӑшӑн каланӑ; 

ӑ) аслашшӗпе ашшӗ сунарçӑсем пулнӑ, Тӑрна Трахвинӗ тесе аманнӑ тӑр-

нана çӑлса унпа туслашнӑшӑн каланӑ; 

б) браконьерсем пулнӑ, Тӑрна Трахвинӗ тесе таврари тӑрнасене тытса 

пӗтернӗшӗн каланӑ. 

4. Баранов ӑсан туйӗпе мӗнле усӑ курать? 

а) ӑсансене туй вӑхӑтӗнче браконьерсем килсе ан чӑрмантарччӑр тесе 

сыхласа ларть; 

ӑ) туй пынӑ чух çапӑçакан ӑçан аçисене пере-пере пӑрахать; 

б) ӑсан туйне фотографилесе илет. 

«Сунар хуçалӑхӗнче», «Юлашки çапӑçу» тата Эпилог. 

1. «Тӑвар суланчи» текен вырӑнта мӗн пулса иртет? 

а) икӗ çын пӑши тирне сӗвеççӗ, браконьерсем Тараева пӑшалпа персе аман-

таççӗ; 

ӑ) Шатра Михалапа Хмельнов пӑшисем валли тӑвар катӑкӗсем хурса ту-

хаççӗ; 

б) Урнашкинпа Мишер Шатра Михалана хӗнесе пӗтереççӗ. 

2. Тараев браконьерсене мӗн çинчен асӑрхаттарать? 

а) браконьерсем тупӑша пӗр пек пайламасан вӑл пӗтӗмпех хӑйне валли 

илетӗп тет; 

ӑ) çакӑнта мӗн пулнине пӗтӗмпех Чӗкеçе каласа паратӑп тет; 

б) пурпӗрех ответ тытма тивет, саккунран тарса хӑтӑлма çук тет. 

3. Барановпа Хмельнов хушшинче мӗн пирки хирӗçӳ тухать? 

а) Баранов Тараева пенӗшӗн ответ тытасшӑн пулманни пирки 

ӑ) Хмельнов тытнӑ пӑшин çурри ытла пайне хӑйне валли илесшӗн пулнӑ 

пирки; 

б) Баранов хай хӗрне Чӗкеçе Хмельнова качча парсшӑн пулнӑ пирки. 

4. Баранов кайнӑ хыççӑн мӗн пулса иртет? 

а) Хмельнов Тараева вӑрман ӑшне шаларах илсе кайсаюр айне пытарать; 

ӑ) пӑши тытнӑ вырӑна Чӗкеç килсе çитет; 

б) Тараев Хмельнова çӗре ӳкерет, ӑна тӑнсӑр туса аллисене капрон кантра-

па каялла туртса çыхать. 

5. Тараева çамрӑксем мӗнле кӗтсе илеççӗ? Вӗсене вӑрманти пӑтӑрмах пирки 

кам пӗлтерет? 

а) çамрӑксем ура! кӑшкӑрса саламлаççӗ; пӑтӑрмах Чӗкеç пӗлтерет; 

ӑ) çамрӑксем ырӑ кун пултӑр теççӗ; пӑтӑрмах пирки Урнашкин пӗлтерет; 

б) çамрӑксем нимле те кӗтсе илмеççӗ, пӑтӑрмах пирки Тӑрна Иванӗ пӗлте-

рет. 

6. Повесть мӗнпе вӗçленет? 

а) Тараев сунар станцинчен пӑрахса тухса кайнипе; 

ӑ) Чӗкеç ашшӗпе пӗрле чӑн-чӑн кайӑк тӑшманӗ пулса тӑнипе; 

б) хур кайӑксем хӑйсен чӗлхипе кайӑк тусӗсене тав тунипе. 


